23 Junie 2026

Die einde van Kwartaal 2 het aangebreek, en ons kyk met dankbaarheid terug op 'n besige, maar
opwindende kwartaal. Dit was 'n tydperk gevul met harde werk, groei, prestasies en waardevolle
geleenthede vir ons leerders om op akademiese, kulturele en sportgebied te ontwikkel. Ons is trots op
elke leerder, personeellid en ouer wat bygedra het tot die suksesvolle verloop van die kwartaal.

Ligawedstryde

Ons rugby- en netballigas het hierdie kwartaal tot ‘'n einde gekom, en ons kan met groot trots terugkyk op
‘'n baie goeie seisoen. Baie geluk aan ons 0.12B- en 0.13B-netbalspanne wat hulle onderskeie ligas gewen
het - 'n uitstekende prestasie wat getuig van harde werk, toewyding en goeie spanwerk. Ons 0.12A-
netbalspan het ook besonder goed gevaar en derde in hulle liga geéindig. Verder wil ons ons 2de
rugbyspan hartlik gelukwens met hulle uitstekende prestasie om tweede in die liga te eindig. Ons is baie
trots op al ons spelers, afrigters en ondersteuners wat hierdie seisoen so besonders gemaak het.

Sporttoere

Ons skool het die afgelope naweek 'n baie suksesvolle hokkietoer in Jubaweni beleef. Dit was 'n wonderlike
geleentheid vir ons spelers om hulle talent, spanwerk en sportmanskap te wys. Baie dankie aan al die
spelers, afrigters en ouers wat bygedra het tot die sukses van hierdie toer.

Ons wens ook graag ons krieketspanne alle sterkte toe met hulle komende toere. Die 0.11-span sal vanaf
12 tot 15 Julie op toer wees, terwyl die 0.13-span vanaf 16 tot 19 Julie in Rustenburg aan hulle toer sal
deelneem. Ons vertrou dat dit vir elke speler 'n besonderse ervaring sal wees en wens hulle alles van die
beste toe.

Personeel

Ons wil graag ons hartlike gelukwense oordra aan Juf. Carla Reichert (Scholtz) en Juf. Jana Beeslaar (Malan)
wat onlangs in die huwelik getree het. Mag hierdie nuwe hoofstuk in julle lewens gevul wees met liefde,
vreugde, seén en mooi herinneringe. Die Kollegepark-familie wens julle en julle eggenote alles van die
beste toe vir 'n gelukkige en geseénde huwelikspad saam.

Fotodag

Ouers en leerders word vriendelik daaraan herinner dat Fotodag op Woensdag 24 Junie 2026
plaasvind. Die volgende groepe se foto’s sal op die dag geneem word: mini-rugby, mini-netbal,
netbal, rugby, redenaars en skaak. Leerders moet asseblief sorg dat hulle die korrekte klere/
uniform vir hulle onderskeie aktiwiteite saambring, sodat die foto’s netjies en eenvormig
geneem kan word.

> g Graad RR- tot Graad 1-inskrywings

Ouers word vriendelik daaraan herinner dat inskrywings vir Graad RR tot Graad 1

reeds oop is. Inskrywingsdokumente kan by die skoolkantoor afgehaal word, en ons moedig ouers /

aan om die nodige dokumente so spoedig moontlik in te dien. Hou asseblief ook ons
Facebook-blad dop, aangesien ons daar sal aankondig wanneer die aanlyn registrasies vir Graad R en Y, ’
Graad 1 open. Om te verseker dat u kind ’n plek kry, is dit belangrik dat ouers so gou moontlik registre&r
sodra die aanlyn registrasies beskikbaar is. Ouers is welkom om Me. A. van Wyk by die skoolkantoor

te kontak vir enige navrae of hulp met die proses.




w
Burgerdag

N /;,-,;.Ouers word vriendelik gevra om solank 26 Augustus op hulle kalenders
aan te teken. Ons beplan om weer ons gewilde Burgerdag aan te bied,
ten bate van minderbevoorregte kinders. Dit is ‘n besonderse geleenthéd
waar ons as skoolgemeenskap saam ’'n verskil kan maak. Meer inligting
rakende bestellings en reélings sal nader aan die tyd deurgegee word.

Ons assesserings vir die kwartaal is nou afgehandel, en ons wil graag al ons leerders bedank =& =
vir hulle harde werk, toewyding en deursettingsvermoé gedurende hierdie tyd. Ons is trots op

elke leerder wat sy of haar beste gelewer het. Voorlopig sal rapporte op 25 Junie vanaf 16:30 tot
17:30 aan ouers beskikbaar gestel word. Ouers word vriendelik versoek om asseblief die rapporte
gedurende die vasgestelde tyd by die skool te kom afhaal.

‘n Paar belangrike datums vir die begin van kwartaal 3:

e 21 Julie: Skool begin; Redenaars: Oppie Tong Af
e 22 Julie: Krieket: Sedibeng Proewe 0.9 — 0.13; Redenaars: Oppie Tong Af
e 23 Julie: Krieket: Sedibeng Proewe 0.9 — 0.13; Redenaars: Oppie Tong Af; Driehoek Koorfees
e 24 Julie: Krieket: Sedibeng Proewe 0.9 — 0.13; Redenaars: Oppie Tong Af *
e 27 Julie: Krieket: Sedibeng Proewe 0.9 — 0.13; Redenaars: Oppie Tong Af
e 28 Julie: Ouermiddag; Krieket: Sedibeng Verdere Proewe 0.9 —0.13
e 31 Julie: Mini-hokkie: Totius; Koekverkoping: Gr.5

)

Ons wens al ons leerders, ouers en personeel 'n heerlike en welverdiende vakansie toe. Mag almal veilig
wees, lekker rus en kosbare tyd saam met familie en vriende geniet. Die skool heropen weer op Dinsdag
21 Julie 2026. Ons sien daarna uit om almal dan weer terug te verwelkom!

MNR. C.F. HERBST

